








Ano ang CAC?

Ang pangunahing layunin ng “Compliance Assistance Center”
ay makapagbigay ng malinaw at matatag na kaalaman para
sa mga establisimyento tulad ng mga babuyan at manukan
upang maunawaan nila ang mga patakaran at alituntuning
pangkalikasan at makasunod sila sa mga pamantayan nito.

Bagaman ang CAC ay hiwalay na pinamamahalaan ng mga
institusyong itinalaga ng LLDA, ito ay nagsisilbing tagapag-
ugnay ng ahensya at ng mga kinauukulang establisimyento.

Sa pamamagitan ng iba’t ibang sistematikong gawain, gamit
at kasangkapan, pagsasanay at tulong-teknikal, ang “CAC”
ay tumutulong sa mga industriya/ kumpanya upang masimu-
lan at patuloy na mapabuti at maitaas ang kalidad ng kanil-
ang pamamahala, sang-ayon sa mahusay na kasanayang
pang-produksyon at mga maka-kalikasang solusyon.

Ang center ay magbibigay-daan tungo sa pagbibigay-alam
at pagkakataon para sa mga talakayan. Sa pamamagitan ng
“CAC", ang mga babuyan at manukan ay maaaring lumahok
sa pagsusuri ng suliranin upang makasunod sa mga batas at
patakarang pangkalikasan. lto ay makatutulong upang ba-
guhin ang pananaw at saloobin ng mga taga-pagpatupad ng
batas, mahikayat sila na ang mga kumpanya ay kinakailan-
gan ding tulungan hindi lang tahasang pilitin sila na sumunod
sa batas. Ang lahat ng ito ay magbibigay-daan din upang
mabuo ang tiwala sa at pagtutulungan ng isa't isa sa panig
ng pamahalaan at mga nasasakop na establisimyento.

Ang Baras Business Council (BBC) na kinabibilangan
ng maraming may-ari ng babuyan at manukan ay ang
tagapamahala ng Compliance Assistance Center na
itinalaga ng LLDA sa pamamagitan ng Memorandum of
Agreement na nilagdaan noong ika 22 ng Hulyo 2008.

CAC Website

Ang www.hogfarm.cac-phil.org ay

nagbibigay ng mahahalagang impormasyon,

kaalaman, materyales at mga kinakailangang

dokumento hinggil sa mga sumusunod:

e Batas, alituntuntunin at pamantayang
pangkalikasang ipinaiiral ng DENR-EMB at
LLDA

e Pormularyo na ipinagagamit ng LLDA

e Akmang feknolohiya at mga nagbibigay ng mga
nasabing serbisyo

e Panuntunan at gabay ng mahusay na pamamahala, kasanayang
pang industriyal, itinuturing na mga pinakamahusay na
pamamaraan sa pangangasiwang pangkalikasan

¢ Sistema ng Pangangasiwang Pangkalikasan, tulad ng ISO 14001

* Mga pahintulot/lisensya na kailangan mula sa LLDA

e Proseso ng pagkuha ng mga pahintulot/lisensiya at mga may
kinalamang tanggapan/tauhan sa LLDA

e Patakaran, pamamaraan at sistema sa pagmamatyag at
pagsisiyasat ng LLDA

* Mga kalimitang tanong at kaukulang sagot

Paunang Resulta ng
Pagpapatupad ng CAC

Sa pakikipagkaisa ng sector ng mga bahay-katayan at ng CAC, sa pamamahala
ng Baras Business Council at fulong ng LLDA, nagkaroon ng malinaw na pagkaunawa
ukol sa mga ipinaiiral na batas at patakarang pangkalikasan.

Sa maraming pagkakataon, ginagamit ng Baras Business Council (BBC) at
LLDA ang CAC bilang-daan tungo sa usapang teknikal hinggil sa mga alternatibong
teknolohiyang panglunas at mga mahuhusay na kasanayan
na ginagamit ng mga modelong babuyan. Ang CAC
ay nagbibigay-daan tungo sa bukas na konsultasyon
at talakayan hinggil sa mga panukalang patakaran
gaya ng Industry Specific Effluent Standards, Philippine
Environmental Partnership Programs, atbp., mga usapin
at kahilingan tungkol sa pagtalima sa/pagpapatupad ng
batas, paghahanda ng mga salaysay o pahayag ng
paninindigan o panig, at marami pang iba.

Sa ngayon, napagtanto ng mga may-ari ng
mga babuyan at manukan na ang layunin ng LLDA
ay mapangalagaan ang kapakanan ng higit na
malawak na pamayanan na umaasa sa lawa at sa
tubigkanlungan nito, at ngayon sila ay kabahagi
na ng nasabing layunin.



